
				EDIKTUA, ezkontzaz kanpoko seme-alabentzat adostasunez hartutako neurriei buruzko 417/2016 prozeduraren ondoriozkoa.

				Bilboko Lehen Auzialdiko 6 zenbakiko Epaitegia (Familia).

				Judizioa: ezkontzaz kanpoko seme-alabentzat adostasunez hartutako neurriak (417/2016).

				Demandatzailea: Igone Saez de la Fuente Arin.

				Abokatua: Antonio Martinez de la Cuadra Galdiz.

				Prokuradorea: Elena Reges Gangoiti.

				Demandatua: Miguel Angel Batiz Ursua.

				Gaia: ezkontzaz kanpoko seme-alabentzako neurriak.

				 

				Nik, Enrique Sierra Martinezek, Bilboko Lehen Auzialdiko 6 zenbakiko Epaitegiko (Familia) Justizia Administrazioaren letradua naizen aldetik, jakinarazten dut:

				Ezkontzaz kanpoko seme-alabentzako neurriei buruzko 417/2016 prozedura bideratzen ari da epaitegi honetan, zeinaren autoetan prozedura amaitzeko 286/2016 epaia eman baita 2016-07-01ean; interesdunak eskuragarri du horren kopia bulego judizial honetan.

				Fiskaltzak soilik aurkez dezake apelazio-errekurtsoa epai honen kontra, betiere seme-alaba adingabeen alde egiteko.

				Errekurtsoa egiteko, idazkia aurkeztu behar da epaitegi honetan, hogei egun balioduneko epean, jakinarazpena egin eta biharamunetik aurrera. Idazki horretan, bestalde, honako hauek adieraziko dira: aurkaratzea zein alegaziotan oinarritzen den, eta zein diren apelatutako ebazpena eta aurkaratutako erabakiak (PZLb, 458.2. artikulua).

				Miguel Angel Batiz Ursua demandatuaren egungo helbidea ezezaguna denez, aipatutako ebazpena ediktu bidez Euskal Herriko Agintaritzaren Aldizkarian eta bulego judizialeko iragarki-oholean jakinaraztea erabaki da, Prozedura Zibilaren 1/2000 Legearen 497.2 artikuluan xedatutakoaren arabera.

				Jakinarazten den ebazpenaren testu osoa eskuragarri du interesdunak, auzitegi honetako bulego judizialean.

				Bilbao (Bizkaia), 2016ko abenduaren 15a.

				JUSTIZIA ADMINISTRAZIOAREN LETRADUA.

			

			
				
EUSKAL HERRIKO AGINTARITZAREN ALDIZKARIA
www.euskadi.net

			

		

	OEBPS/images/136551.png
EHAX

DOK..: XXXXX
2017-01-18





